CONCELLO DE VIGO
Secretaria de Goberno Local

D? YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFIC O: Que a Xunta de Goberno Local, na sesiéon ordinaria do 7 de febreiro
de 2025, adoptou o seguinte acordo:

11.- SUBVENCION A FAVOR DE ULISESPROYECT EVENTOS ESPECIALES SLU
POLA ORGANIZACION DO FESTIVAL “O MARISQUINO 2025”. EXPTE. 24419/333.
Visto o informe xuridico do 03/01/2025 e o informe de fiscalizacion do 28/01/2025, so-
métese a aprobacioén o informe-proposta de data 02/01/2025, asinado polo xefe do servizo
de Deportes, e conformado polo concelleiro-delegado, o concelleiro da Area de Goberno e
o concelleiro da Area de Goberno de Orzamentos e Facenda, que di o seguinte:

1.- ANTECEDENTES

1.1.- Con data 15.12.24, Carlos Dominguez Fernandez en n/r da entidade ULISESPROYECT
EVENTOS ESPECIALES SL, solicitou 6 Concello de Vigo unha subvencién para a organizacion e
desenvolvemento na cidade de Vigo do Festival de deporte urbano O Marisquifio 2025.

1.2.- A solicitude de subvencion inclue un orzamento equilibrado de ingresos-gastos por un impor-
te total de 1.589.500,00€ (Sen IVE).

1.3.- Xunto a dita solicitude, a entidade interesada presenta a seguinte documentacion:

Proxecto descritivo do Festival O Marisquifio 2025.

Memoria econdémica de ingresos e gastos.

Documento acreditativo da exclusiva que ostenta a organizadora sobre o evento O Marisquifio.

Certificado de la World Cup Skateboarding .

» Certificado do 16.12.24 da Federacion Internacional de Baloncesto, relativo 4 importancia de O
Marisquifio na modalidade 3x3 internacional.

* Certificado de ausencia de débedas coa AEAT, coa ATRIGA, coa Seguridade Social e co Concello
de Vigo.

*  Anexos .1 (modelo solicitude), 1.2 (certificado de competicions) e 1.3 (declaracion responsable).

* Certificado titularidade conta bancaria.

* NIF da entidade, DNI do representante e escritura notarial mediante a cal queda nomeada como

administradora unica de ULISESPROYECT EVENTOS ESPECIALES SL, e nomeado como o seu

representante Carlos Dominguez Fernandez.

2.- FUNDAMENTOS
Primeiro.- Consideraciéns xerais
A actividade deportiva en Vigo no ambito da competicion deportiva ten unha transcendencia moi

importante en relacién 6 interese que ten para a cidade converterse en acolledora de eventos de-
portivos do mais alto nivel competitivo.



Entre os obxectivos da Concelleria de Deportes atopamonos con proxectos encamifnados 6 fo-
mento e promocion do deporte a través do apoio, difusion e axuda as entidades deportivas da Ci-
dade de Vigo e a consolidacion dos grandes proxectos deportivos que xera a Cidade de Vigo,
como medio de promocién e difusion da cultura deportiva, posibilitando un maior achegamento a
todos os cidadans e todas as cidadas.

Neste caso o Festival O Marisquifo € un dos eventos mais relevantes a nivel internacional no am-
bito dos deportes urbanos.

A Xunta de Goberno Local aprobou, na sesién ordinaria do 08.03.2024 un “Plan de dinamizacién e
desenvolvemento do deporte na cidade de Vigo”.

Este plan, fundamentado entre outras cuestiéns na necesidade de instrumentar a xestién da parti-
cipacion do Concello de Vigo no desenvolvemento deportivo local, de mellorar o impulso do traba-
llo de planificacién ou de consolidar a Vigo como “cidade do deporte”, inclie o desenvolvemento
dunha lifia de apoio 6 desenvolvemento de proxectos e eventos deportivos de interese xeral para
a cidade de Vigo, dinamizados por diferentes entidades, e a promocién, dinamizacién e apoio a
actividade deportiva, que expresa, entre outros, o obxectivo de dinamizar unha oferta deportiva
ampla e diversa, optimizar os recursos destinados a promocion do deporte ou a promover a cele-
bracién de eventos deportivos na cidade.

Neste ambito, e tal como esta configurada a dinamizacién do deporte, o Concello de Vigo ten inte-
rese no fomento de propostas de subvencidén que permitan, a través do apoio institucional, o de-
senvolvemento de proxectos e eventos deportivos vinculados con criterios e principios relaciona-
dos co calendario deportivo que, pola sua propia estrutura, impiden ou limitan a capacidade para
planificar unha determinada actuacién cun gran periodo de tempo previo & sua celebracion, xa
que na maioria dos casos estes calendarios se configuran a partir de decisions dos organismos
nacionais ou internacionais que ostentan os dereitos das competicions e cuxos tempos de xestion
non coinciden cos tempos de xestion das administracions.

A subvencién proposta se atopa incluida no Plan Estratéxico de subvencions para o periodo
2024-2026 aprobado pola Xunta de Goberno Local do Concello de Vigo na sesion ordinaria cele-
brada o 08.03.2024, contribuindo, en lifia co establecido no dito plan (Lifia 4-.Fomento actividades
sociais-4.5-.Dinamizacion de eventos de deporte urbano) a potenciar a imaxe de Vigo como cida-
de do deporte acolledora de eventos deportivos como ferramenta de colaboracion e apoio a enti-
dades organizadoras e como medio de promocidn turistica nun estrato de poboacion moi concre-
to, como o relacionado cos deportes urbanos, creando un entorno de promocion do deporte vincu-
lado 6 espectaculo deportivo como ferramenta de ocio e espectaculo deportivo, colaborando no
desenvolvemento de programas e eventos de promocion deportiva, entre outras cuestions.

Segundo.- O caracter excepcional da subvencion.

O caracter excepcional que dificulta a convocatoria publica desta proposta de subvencion ven de-
terminado pola singularidade e envergadura do Festival. Esta subvencién, ademais, consta nomi-
nativamente na aplicacion orzamentaria 3410.470.0002, no orzamento da Concelleria de deportes
do ano 2025.

Non é posible atopar eventos comparables, non xa a nivel nacional, senén tamén a nivel interna-
cional, que podan igualar o seu nivel deportivo e o seu impacto cultural e social.

Dita relevancia deportiva, cultural e social queda avalada tanto pola WCS (World Cup Skateboar-
ding), que confirma que O Marisquifio € unha de las paradas mais importantes en el circuito de la
copa do mundo de Skateboarding debido & sua lonxevidade, altos niveis de calidade e calidade do
traballo do equipo do Festival, como pola FIBA (Federacion Internacional de Baloncesto), que
acredita nun documento remitido polo departamento de Competicion FIBA 3X3 que O Marisquifio
€ un reputado organizador de eventos 3X3 e confirma que a continuaciéon do evento entorno da
celebracién do Marisquifio. A folla de ruta do Circuito 3X3 inclue unha rede integrada de competi-
ciéns 3x3 avalados pola FIBA e conduce a xira mundial FIBA 3x3.

A especializacion e a excelencia alcanzadas polo Festival o colocan nunha categoria unica que se
apoia da mesma forma nos acordos necesarios coas Federacions internacionais de cada modali-
dade (FIBA e World Cup Skateboarding), que en xeral esixen o compromiso dos organizadores
cunha antelacion elevada.

O Marisquino se diferencia de calquera outro Festival por albergar competicions deportivas do
mais alto nivel internacional en disciplinas como el Skate, BMX, descenso ou breakdance, que non
s6 atraen a deportistas de talla mundial, sendn que garanten un nivel competitivo e espectaculo
que supera calquera outro do noso pais e dificilmente comparable.

Os deportistas deste nivel internacional, estruturan os seus calendarios cunha antelacién moi im-
portante, polo que é fundamental garantir a estabilidade do evento ao obxecto de que o incluan
entre as suas competicions de referencia e manter o nivel competitivo do evento.

A relevancia do festival ven determinada polo enorme volume de asistentes, que supera os
150.000 nos catro dias de celebracion e é recofiecido internacionalmente pola consolidacion da
sua oferta ampla e gratuita, sendo unha excepcion no ambito dos festivais e Competicions
urbanas.

O Festival se atopa no top mundial dos campionatos de skateboarding, atraendo a participacion
dos e das deportistas mais relevantes do mundo. Consolidou a competicién de BMX Street como
unha das probas mais importantes internacionalmente, atrae 6s e as mellores xogadores de
basket 3x3, acolle 6 campionato internacional de Break dance, referencia europea da modalidade,
celebra o descenso urbano, sendo o seu percorrido un dos mais recofiecidos internacionalmente,
e celebra o campionato do mundo de Flatland, unha competicién que consiste na realizacion de
acrobacias coreografiadas sobre as bicicletas, competiciéns todas elas que confirman sen dubida
a sua dimension e relevancia.

A entidade organizadora ven organizando o Festival 24 edicions, contando en cada unha delas
coa documentacién acreditativa da posesion dos dereitos de organizacion de cada unha das com-
peticidns internacionais.

E por ultimo, este festival se singulariza do resto e adquire unha relevancia excepcional polo seu
caracter gratuito para todo o publico asistente. As actividades que conforman o Festival desenvdl-
vense en entornos e recintos abertos 6 publico cun caracter gratuito, que dota 6 Festival dun
acento diferenciador do resto de festivais e que o posiciona como un referente non sé polo seu ni-
vel competitivo e espectacularidade, senén tamén pola sua accesibilidade.

Terceiro.- O interese publico, social, econdmico o humanitario do proxecto a subvencionar e
imposibilidade de convocatoria publica.



Na subvencidon mesma concorren singulares circunstancias de interese publico, como o feito de que
se trate dun proxecto de grande repercusion a nivel internacional, que conte cunha ampla promo-
cion da actividade deportiva e o altisimo nivel deportivo da competicidn, que atraera & cidade 6s es
as mellores deportistas a nivel mundial.

Ademais, o desenvolvemento deste proxecto deportivo considérase unha axuda moi importante
para a promocioén dos proxectos deportivos que se desenvolven na cidade de Vigo, e contribue a
consolidacién da actividade deportiva na cidade de Vigo, o que supon un gran valor de caracter
publico e social.

A singularidade e relevancia do evento atrae a participacion de mais de 1.500 deportistas de mais
de 30 nacionalidades diferentes, tanto profesionais como amateurs nas diferentes disciplinas.

Por outra banda, esta subvencidon tamén queda xustificada no interese econdmico e social
municipal que presenta o evento para esta cidade.

O Marisquifio ten non sé un impacto deportivo e cultural da maxima relevancia. Ademais, atrae a
miles de visitantes cada ano, xerando un importante fluxo de ingresos para a hostalaria, o co-
mercio local, outros sectores relacionados e, en definitiva, para a cidade, constituindose nun motor
economico de impulso para o turismo, o comercio local, a creacion de emprego e a promocion da
imaxe da cidade a nivel nacional e internacional.

A traxectoria e relevancia do festival o sitla como un referente dos deportes urbanos tendo un
gran impacto en RRSS, con mais de 5 milléns de impresidons nos canais propios, 30 pezas
audiovisuais xeradas durante o evento, 2.000 fotografias, 250 publicacions en RRSS desde o
propio festival.

A nivel dixital, o Festival tivo un alcance en 2024 que superou +1,4M de reproducions en
instagram, +1,2M de visualizacions en TikTok, +80k reproduciéns en Facebook e +483K de
paxinas vistas por mais de 97M usuarios unicos.

Estes datos identifican claramente a envergadura do evento que se vai desenvolver na cidade, cunha
repercusion internacional extraordinaria, coa presenza dos e das mellores deportistas do panorama
internacional e cunha asistencia de publico extraordinaria.

Esta competicion ademais de servir de escaparate para a cidade, ofrecendo a oportunidade de
mostrar a capacidade de Vigo como sede de grandes competicidns nacionais, impulsara 6 comercio
local, promovendo obxectivos en liha cos obxectivos do Concello de Vigo neste ambito.

As caracteristicas propias do evento imposibilitan a convocatoria publica da subvencion e xustifican
a sua concesion directa, fundamentada, ademais, nos seguintes argumentos:

« Promocion do deporte vigués, favorecendo a consolidacién de Vigo como “Cidade acolledo-
ra de grandes eventos deportivos”.

* Fomento de proxectos que propicien actuacions prioritarias na busca da potenciacién de
sinerxias no ambito social, do cal destacamos:
o Promocién da marca Vigo como cidade do deporte.
o Atraccion de proxectos que supofan a consolidacién do tecido produtivo na sua rela-
cion do deporte.
o O impulso dunha oferta deportiva de calidade no ambito dos eventos deportivos.
Dinamizacién de propostas de interese de deporte-espectaculo de alto nivel.

o Creacion de pautas de referencia positivas para a consecucion de logros deportivos
para os e as deportistas vigueses mais mozos.

o Optimizacion dos recursos que se destinan 6 deporte de rendemento de cara a consoli-
dar o nivel da imaxe deportiva de Vigo.

o Celebracion de grandes competicions deportivas que potencien a practica deportiva
entre os deportistas vigueses e as deportistas viguesas.

o Promocion da cidade de Vigo no ambito do territorio nacional e consolidacién de Vigo
como “Cidade do Deporte”.

En conclusién, e en relacidn co anteriormente exposto, considérase acreditado que a celebracion
deste evento deportivo ten un claro caracter de interese publico e social para a cidade de Vigo,
quedando xustificado ademais o seu caracter excepcional, o que fundamenta a proposta de trami-
taciéon dunha subvencion. Ademais, a proposta de subvencion consta nominativamente no orza-
mento da Concelleria de deportes do ano 2025, polo que consonte co artigo 19.4 a) da Lei 9/2007,
de 13 de xufio de subvencions de Galicia cuxa concesion canalizarase a través dun convenio cuxo
texto se sometera a aprobacién por parte da Xunta de Goberno Local do Concello de Vigo.

PROPOSTA
Por todo o exposto proponse a Xunta de Goberno Local a adopcién do seguinte acordo:

PRIMEIRO: Aprobar a concesiéon dunha subvencion por importe de 1.342.000,00€ a entidade
ULISESPROYECT EVENTOS ESPECIALES SL (CIF B36957132) para a realiza-
cion do evento deportivo “O Marisquifio 2025” de acordo coas condicidéns e compro-
misos que se detallan no texto do convenio anexo no presente expediente.

SEGUNDO: Autorizar e dispofer o gasto de 1.342.000,00€ para subvencionar a edicién do ano
2025 do Festival O Marisquifio a favor da entidade ULISESPROYECT EVENTOS
ESPECIALES SL (CIF B36957132), segundo resulta da documentacion do expe-
diente n°® 24419-333. Este crédito aplicarase con cargo a aplicacién orzamentaria
3410.470.0002 do orzamento xeral vixente da Concelleria de Deportes.

ANEXO

CONVENIO REGULADOR DA SUBVENCIQN A FAVOR DA ENTIDADE ULISESPROYECT
EVENTOS ESPECIALES SL EN RELACION A ORGANIZACION DO EVENTO “O MARISQUINO
2025” (Expte. 24419-333).

Na Casa do Concello de Vigo, na data da sinatura dixital

REUNIDOS

Dunha parte, Javier Pardo Espifieira, segundo tenente de Alcalde e Concelleiro da Area de Goberno de
Fomento, Servizos e Deportes (Resolucion da Alcaldia do 28 de xufio de 2024)



Doutra, Carlos Dominguez Fernandez, como propietario unico da sociedade ULISESPROYECT
EVENTOS ESPECIALES SL, CIF B36957132 e enderezo social na Avenida de Castrelos num. 29,
planta 2, porta D, Vigo, na representacion da mesma, tal e como consta na escritura notarial con
num. de protocolo 2866 de 25 de novembro de 2016.

Tendo, daquela, os comparecentes a capacidade legal necesaria para o outorgamento do presen-
te convenio

MANIFESTAN

l.- O obxecto deste convenio é regular o outorgamento da subvencién polo desenvolvemento na
cidade de Vigo do proxecto deportivo “O Marisquifio 2025”, a entidade ULISESPROYECT EVEN-
TOS ESPECIALES SL, que ostenta os dereitos de organizacién e representacion en exclusiva do
evento deportivo, tal como acredita na documentacion presentada no Concello de Vigo.

Il.- Que a marca “O Marisquifio” se atopa rexistrada na Oficina espafiola de Patentes e Marcas a
nome de Carlos Dominguez Fernandez, na sua condicion de representante da entidade Ulises-
proyect Eventos especiales SLU, e ostenta os dereitos de uso, execucion e comunicacién da mar-
ca “O Marisquifio” e ten por obxecto social, entre outros, a realizacién e promocién de toda clase
de eventos deportivos e culturais.

lll.- Que esta entidade vén organizando o festival “O Marisquifo”, na cidade de Vigo, con grande
éxito organizativo e aceptacion entre os cidadans e de difusion da cidade en diversos medios de
comunicacion nacionais e internacionais, estando en condiciéns de organizar a presente edicion
conforme ao programa e Presuposto de ingresos e gastos, presentados pola entidade organizado-
ra.

IV.- A exclusividade do programa consta acreditada no proxecto presentado pola entidade.

V.- O Concello de Vigo esta a potenciar a oferta deportiva que lle achega a cidadania; neste senti-
do existe un grande interese en apoiar as manifestacions da cultura e deporte urbanos. De igual
maneira, o Concello esta interesado en achegarlle & cidadania unha oferta deportiva diversificada
que albergue o maior niumero posibel de actividades, dirixidas a todos os sectores culturais.

V.- Que na actividade a subvencionar e na subvencidon mesma concorren singulares circunstancias de
interese publico, xa que se trata dun festival de grande arraigo na cidade e que conta cunha ampla tra-
dicién na promocion da cultura urbana, formando parte do programa de festas desta cidade. A sua or-
ganizacion en todas as edicions anteriores vén estando a cargo da referida sociedade, que ostenta os
dereitos de uso da marca. Estas circunstancias impiden a convocatoria publica da subvencién e xusti-
fican a stia concesion directa.

VII.- Que, conforme ao disposto nos artigos 28.1 da Lei 38/2003, de 17 de novembro, xeral de su-
bvencions e 26.1 da Lei de Galicia 9/2007, de 13 de xuio, de subvencidons de Galicia, o convenio
sera o instrumento adecuado para canalizar as subvenciéns que, con caracter excepcional e por
razons de interese publico, social, econdmico ou humanitario, ou outras debidamente xustificadas
que dificulten a sta convocatoria publica e se outorguen directamente, ao que hai que engadir que
a subvencion consta nominativamente no orzamento vixente da Concelleria de deportes.

VIIl.- Que este convenio incorpora os contidos minimos esixidos para a concesion destas subven-
cions polo art. 26.2 da Lei de Galicia 9/2007 e a Base 38 de execucion do vixente orzamento do

Concello de Vigo; contidos que se estiman conformes ao interese publico que o convenio perse-
gue.

IX.- Que o caracter deportivo e cultural se atopa entre as competencias atribuidas aos municipios no
artigo 25.2.1 e 25.2.m e 127 da Lei 7/1985, de 2 de abril, reguladora das bases do réxime local, e
aos municipios galegos no artigo 80.2.n da Lei de Galicia 5/1997, de 22 de xullo, de administracion
local de Galicia.

X.- Que ULISESPROYECT EVENTOS ESPECIALES SL non esta incursa en prohibicion para ser
beneficiaria das subvencidns obxecto da Lei de subvencions de Galicia, atdpase ao corrente das
suas obrigas tributarias e fronte a Seguridade Social e non ten débedas pendentes con este Con-
cello de Vigo, segundo resulta das declaraciéns responsables e certificacions que figuran no expe-
diente n°® 24419-333.

Que en base as precedentes consideracions e ao interese deportivo que para a cidade de Vigo re-
presenta a devandita actividade de ULISESPROYECT EVENTOS ESPECIALES SL, o CONCELLO
e a dita entidade convefen a concesion da referida subvencién en base aos seguintes

PACTOS

Primeiro.- Ulisesproyect Eventos Especiales SL comprométese a organizar o festival “O Maris-
quifio 2025”, conforme ao programa recollido no Anexo deste Convenio, que comprende:

1°.- Organizar o Festival O Marisquifo 2025, achegando toda infraestrutura e equipo huma-
no necesarios para tal fin, asi como cumprir a programacion que consta no Anexo deste ex-
pediente.

2°.- Asumir todos os gastos que se deriven deste convenio.

3°.- Garantir a instalacion e equipamentos axeitados ao proxecto; dotar de material necesa-
rio co fin de acadar os obxectivos previstos no programa.

4° - Obter todos os permisos e autorizaciéns necesarios para a realizacion das actividades.

5°.- Comezar as actividades do programa a hora anunciada 6 publico e comprobar coa ante-
lacion suficiente o correcto funcionamento das instalacions e equipamento, para realizar as
correccidns técnicas que resulten necesarias.

6°.- Dar axeitada publicidade ao financiamento das actividades obxecto desta subvencion,
mediante a incorporacion dos logotipos do Concello de Vigo e da imaxe corporativa do even-
to en todos os seus soportes publicitarios na proporciéon axustada 6 nivel de financiamento,
adoitando as medidas necesarias para difundir axeitadamente o caracter publico do financia-
mento do programa polo concello de Vigo, incorporando a imaxe institucional do Concello de
Vigo no material grafico, na web, nas presentacions publicas, actividades e demais recursos
de difusion utilizados.

7°.- Aboar as taxas, impostos e todos os demais gastos derivados dos permisos e da reali-
zacion das actividades, incluindo a xestion e aboamento da cantidade que corresponda po-
los dereitos de autor que se xeren pola utilizacion de musica ambiente no desenvolvemento
das actividades deportivas e de cultura urbana.



8°.- Responsabilizarse fronte a calquera dano que se cause a terceiros con ocasion do de-
senvolvemento do programa, asumindo a contratacion dunha pdliza de seguro de responsa-
bilidade civil que atenda calquera accidente ou incidencia que se poida producir en relacion
ao desenvolvemento do evento; a ENTIDADE entregara ao CONCELLO copia da pdliza an-
tes do inicio das actividades.

9°.- Elaborar e cumprir o Plan de Autoproteccion e Medidas de Emerxencia necesarias de-
sefiado para o evento asinado por técnico competente.

10°.- Realizar unha memoria do evento deportivo, que recolla resultados, colaboraciéns, clasifica-
cions, actos, fotografias que incluan a imaxe institucional durante o desenvolvemento do evento,
etc... , e entregala 6 Concello de Vigo no prazo de 45 dias dende a finalizacion do evento.
11°.-En xeral cumprir coas obrigas consignadas para as beneficiarias das subvenciéons no
artigo 11 da Lei de Galicia 9/2007.

12°.-Atender as obrigas establecidas na Lei 19/2013, de 9 de decembro, de transparencia,
acceso a informacion publica e bo goberno.

Segundo.- O Concello de Vigo, pola sua parte, comprométese a:

1°- Incluir a celebracion do festival “O Marisquifio 2025” dentro da programacion das Festas de veran
2025 do Concello de Vigo, asi como nos soportes publicitarios que se realicen para esta programa-
cion.

2°.- Conceder a ULISESPROYECT EVENTOS ESPECIALES SL, unha subvencién para a edicion
2025 do Festival O Marisquifio por importe de 1.342.000,00 euros, co obxecto de coadxuvar ao fi-
nanciamento da programacion, organizacion e execucion da edicion do festival “O Marisquifio
2025".

O Concello non asume ningun compromiso distinto dos recollidos no presente convenio.

Terceiro.- Esta subvencion sera compatible con calquera outra subvencioén ou axuda para a mes-
ma finalidade procedente de calquera outra administracién ou de entes publicos ou privados, na-
cionais, da Union Europea ou de organismos internacionais.

A entidade beneficiaria debera comunicar ao CONCELLO a obtencion doutras subvencions, axu-
das ingresos ou recursos que financien a actividade subvencionada. Esta comunicacion debera
efectuarse no momento en que se cofeza e, en todo caso, con anterioridade a xustificacion da
aplicacion dada 6s fondos recibidos.

En calquera caso, o importe total da subvencion ou subvencidéns non podera superar o da activida-
de subvencionada; caso no que se procedera na forma prevista no artigo 34 do RD 887/2006, de
21 de xufio, polo que se aprobou o Regulamento da Lei Xeral de Subvencions.

Cuarto.- Tendo en conta a vixencia do convenio, a entidade debera presentar a documentacion
para a xustificacion no prazo comprendido entre a realizacién do evento deportivo e como maximo
ata o 15 de Novembro de 2025. O pagamento do importe da subvencion realizarase, por transferen-
cia bancaria, & conta corrente nimero IBAN ES16 2080 5085 7930 4002 1974, da entidade bancaria
ABANCA, da que é titular a entidade beneficiaria.

Ata o 50% do importe de cada anualidade da subvencion proposta podera ser abonado se a entida-
de beneficiaria o solicita, mediante transferencia bancaria, trala sinatura do convenio, co obxectivo
de poder afrontar os gastos iniciais que supon o desenvolvemento das primeiras fases do proxecto.

Para este pago anticipado establécese que a entidade beneficiaria, previo abono da subvencion, e
segundo o establecido no art. 46 do R.D 887/2006 de 21 de xullo de 2006 polo que se aproba o Re-
gulamento da Lei 38/2003, de 17 de novembro, Xeral de subvencions, depositara unha garantia por
un importe igual a cantidade do pago anticipado.

En calquera caso, tal como establece o art. 34.4 da Lei 38/2003, de 17 de novembro, Xeral de su-
bvenciodns, en ningun caso poderan realizarse pagos anticipados a beneficiarios cando se houbera
solicitado a declaracién de concurso, foran declarados insolventes en calquera procedemento, foran
declarados en concurso, estean suxeitos a intervencion xudicial ou foran inhabilitados conforme a
Lei Concursal sen que concluira o periodo de inhabilitacion fixado na sentencia de cualificacion do
concurso, foran declarados en quebra, en concurso de acredores, insolvente fallido en calquera pro-
cedemento ou suxeito a intervencién xudicial, ter iniciado expediente de quita e espera ou de sus-
pension de pagos ou presentado solicitude xudicial de quebra ou de concurso de acredores, en tan-
to, no seu caso, non foran rehabilitados.

O resto do importe abonarase a entidade beneficiaria logo da xustificacion da actuacion para a que
se concedeu a subvencion.

Quinto.- Se o custe total da actividade subvencionada resultase ser menor que o contemplado para
a concesion da subvencién ou se reducisen na execuciéon da actividade subvencionada as actua-
cions ou elementos previstos como integrantes da mesma, procedera a reducién da subvencién na
mesma proporcion.

A comunicacion destas circunstancias ao Concello debera efectuarse no momento en que se cofe-
za e, en todo caso, con anterioridade a xustificacion da aplicacion dada aos fondos recibidos.

Sexto.- A beneficiaria podera subcontratar con terceiros a actividade subvencionada de conformida-
de co indicado no artigo 29 da Lei 38/2003 xeral de subvencions.

Sétimo.- A presente subvencion tera a publicidade prevista no artigo 15 da Lei de Galicia 9/2007.

Oitavo.- A beneficiaria tera de prazo ata o 15 de novembro de 2025 para xustificar o cumprimento
das condicidns impostas e a consecucion dos obxectivos previstos pola concesion da subvencion e,
no seu caso, da aplicacién dos fondos recibidos.

En cumprimento da obriga imposta polo artigo 14.2.a) da Lei 39/2015 do 1 de outubro, de procede-
mento administrativo comun das Administracions Publicas, a entidade beneficiaria ULISES-
PROYECT EVENTOS ESPECIALES SL esta obrigada a relacionarse de forma electrénica coas
Administracions Publicas.

Para proceder a xustificacion do cumprimento da finalidade para a que se concedeu a subvencion e,
no seu caso, da aplicacion dos fondos recibidos, debera achegar a conta xustificativa a través da
sede electrénica do Concello de Vigo, por calquera dos mecanismos de identificacion admitidos na
sede electronica https://sede.vigo.org

A tenor do disposto no artigo 81 do Regulamento da Lei 38/2003, establécese o emprego de medios
electronicos, informaticos e telematicos para o procedemento de xustificacién das subvencions, con
indicacién dos tramites que deberan ser cumprimentados por via electrénica, informatica ou tele-
matica e os medios electrénicos e sistemas de comunicacion utilizables, que deberan axustarse as
especificacions que se establezan por Orde do Ministerio de Economia e Facenda (Orde EHA/
2261/2007, do 17 e xullo, pola que se regula o emprego de medios electronicos, informaticos e tele-
maticos (EIT), resultando esixible a achega de facturas electronicas e/ou copias dixitalizadas com-
pulsadas das facturas en papel.


https://sede.vigo.org/

A tal efecto, a conta xustificativa a render debera conter:

a) Memoria de actuacion xustificativa do cumprimento das condiciéns previstas no pre-
sente convenio, con indicacién das actividades desenvolvidas dentro do programa, datos
de participacion e asistentes individualizados por evento e por cémputo global, memoria de
prensa, rexistro fotografico e audiovisual e informe de incidencias.

b) Memoria econémica xustificativa do custo das actividades realizadas, que incorporara:

« Balance economico con detalle dos gastos e ingresos finais e desviacions con
relacion ao orzamento inicial.

* Relacién numerada de todos e cada un dos documentos xustificativos que se
acheguen con especificacion da sua data de emision, provedor, obxecto factu-
rado, importe total do documento, data e forma de pagamento.

* Facturas electronicas e/ou copias dixitalizadas compulsadas das facturas en
papel. As facturas presentadas teran que ser orixinais e deberan recoller o
numero de CIF, a data, nUmero de factura e o IVE; ordenados correlativamente
segundo o numero de orde asignado na relacidon numerada citada no apartado
anterior, estes xustificantes quedaran a disposicién do Concello de Vigo. Os do-
cumentos xustificativos haberan de estar datados no periodo obxecto deste con-
venio. Os gastos xustificativos con facturas e demais documentos de valor pro-
batorio equivalente no trafico xuridico mercantil presentarase en orixinal. As fac-
turas cumpriran os requisitos establecidos para sua expedicion no RD 1619/2012
de 30 de novembro polo que se regulan as obrigas de facturacion ou as normas
sobre a facturacion electrénica equivalentes. Nestas facturas se computara o
gasto acreditado deducindo o IVE, salvo que se xustifique a exencién do dito im-
posto.

En ningun caso se admitirdn simples recibos ou xustificantes de caixa. As fac-
turas ou minutas por prestacion de servizos profesionais deberan conter os
mesmos elementos que os especificados para as facturas e, tratandose de per-
soas fisicas, conteran a correspondente retencion fiscal.

» De existiren, relacion detallada de outros ingresos ou subvencions que finan-
ciaron a actividade, acreditando o seu importe, procedencia e a aplicacion dos
ditos fondos as actividades subvencionadas.

Noveno.- No caso de que a ENTIDADE se opofia expresamente a que o0 CONCELLO comprobe se
aquela se atopa ao corrente nas suas obrigas fiscais e para coa seguridade social € non sexa debedora
por resolucion de procedencia de reintegro, a beneficiaria debera acreditar estas circunstancias antes de
proceder ao pagamento. De non haber tal oposicion expresa, o CONCELLO recabara estes documen-
tos de oficio, tal como estabelece o artigo 28.2 da Lei 39/2015, de 1 de decembro, do procedemento
administrativo comun das administracions publicas.

Décimo.- Seran gastos subvencionables os que de xeito determinado correspondan & natureza da
actividade subvencionada e se realicen para a organizacion do evento deportivo “O Marisquifio
2025".

Tal como establece o art. 29.7 da Lei 9/2007, de 13 de xuifo de subvencions de Galicia, seran
gastos subvencionables, ademais, os “gastos financeiros” da entidade directamente relacionados
coa actividade subvencionada e resulten indispensables, establecéndose un limite dos gastos fi-
nanceiros subvencionables ata un 1% do importe do convenio.

Cando o importe do gasto subvencionable supere as contias establecidas na Ley 9/2017, de 8 de
novembro, de Contratos del Sector Publico para o contrato menor, a beneficiaria debera solicitar
como minimo tres ofertas de diferentes provedores, con caracter previo a contratacién do
compromiso para a obra, a prestacion do servizo ou a entrega do ben, salvo que polas suas
especiais caracteristicas non exista no mercado suficiente numero de entidades que os realicen,
presten ou subministren, ou salvo que o gasto se realizara con anterioridade a subvencion.

A eleccidon entre as ofertas presentadas, que deberan achegarse na xustificacién, realizarase
conforme a criterios de eficiencia e economia, debendo xustificarse expresamente nunha memoria
a eleccién cando non recaia na proposta econdémica mais vantaxosa.

Décimo primeiro.- A realizacion da actividade subvencionada, o cumprimento da finalidade que de-
terminou a concesion da subvencion para cada unha das anualidades e a axeitada xustificacion de
cada unha delas, sera comprobada pola area de Goberno de Emprego, Fondos Europeos, Patrimo-
nio, Medio Ambiente, Educacién, Deportes e Xuventude. O persoal técnico do Servizo de Deportes
emitira informe ao respecto facendo constar, no seu caso, todas aquelas circunstancias que poidan
resultar relevantes en orden a considerar incumprida ou defectuosamente cumprida a actividade su-
bvencionada.

Décimo segundo.- A beneficiaria debera facilitar toda a informacion que lle sexa requirida polo Ser-
vizo de Deportes e pola Intervencion Xeral Municipal, Tribunal de Contas e Consello de Contas no
exercicio das suas funciéns de fiscalizacion e control do destino das subvenciéns.

Décimo terceiro.- Procedera o reintegro das cantidades percibidas e a esixencia de xuros de de-
mora desde o pagamento da subvencién ata a data na que se acorde a procedencia do reintegro
nos casos do artigo 33 da LG 9/2007.

Cando o incumprimento da actividade subvencionada se traduza nunha diminucion significativa da
actividade subvencionada, traducible a termos econdmicos en funciéon do proxecto presentado e o
seu presuposto, que non implique verdadeiro incumprimento do obxectivo da subvencion, proce-
dera o reintegro da subvencién na mesma proporcién. En todo caso procedera o reintegro do ex-
ceso da subvencién sobre o custo da actividade subvencionada.

Décimo cuarto.- A informacién sobre as actividades, especialmente en carteis e programas tera
que ser revisada polo Concello de Vigo. En toda a informacion editada figurara o logotipo do Conce-
llo de Vigo, nas mesmas condicions e tamanos. O material editado debera contar coa conformidade
previa do Servizo de Deportes do Concello de Vigo, e dispora dos depdsitos legais que lle corres-
pondan.

Décimo quinto.- O mecanismo de seguimento da execucion deste convenio establécese en base
as memorias e informes que presente a entidade asinante e a presenza do persoal técnico do Ser-
vizo de Deportes nas propias actividades programadas.

Décimo sexto.- O presente convenio tera vixencia dende a sua sinatura ata o 15 de novembro de
2025 co obxecto de proceder a tramitacion da xustificacion e non sera prorrogabel.

Décimo sétimo.- A Concelleria da area de Goberno de Fomento, Servizos e Deportes, queda faculta-
da para resolver as posibeis controversias derivadas da execucién e interpretacion deste conve-
nio, asi como para tomar iniciativas que contriblan ao seu cumprimento e desenvolvemento.

Décimo oitavo.- Canto as infraccions e sancions en que poida incorrer a beneficiaria da subvencion a
que se refire este convenio e procedemento para a sua apreciacion e imposicion, estarase ao disposto



no Titulo IV da Lei de Galicia 9/2007 e na Lei 39/2015, de 1 de decembro, do procedemento adminis -
trativo comun das administracions publicas.

Décimo noveno - A beneficiaria esta informada de que os seus datos e os do seu representante
seran incorporados aos ficheiros municipais; de que a finalidade da sua recollida é a instrucién do
procedemento para a concesion da subvencion obxecto do presente convenio, a practica das pu-
blicacions, comunicacions e notificacions de obrigado cumprimento, o seguimento e comprobacion
da actividade subvencionada e demais actuaciéns previstas na Lei de subvencions de Galicia
9/2007 en orden & conclusién do proceso subvencional, polo que a sua achega é obrigatoria.

Os ditos datos seran tratados e protexidos de acordo co previsto na Lei 39/2015 e na Lei organica
3/2018, de 5 de decembro, de proteccion de datos persoais e garantia dos dereitos dixitais, sendo
responsable do seu tratamento a area de Goberno de Emprego, Fondos Europeos, Patrimonio,
Medio Ambiente, Educacion, Deportes e Xuventude. A beneficiaria podera exercer os dereitos de
acceso, rectificacion, cancelacion e oposicion ante o Servizo de Deportes do Concello de Vigo.

Vixésimo.- A actividade obxecto deste convenio esta destinada ao publico en xeral, e 0 acceso a
mesma sera publico e gratuito; o nimero de asistentes limitarase a capacidade do lugar onde se
celebre.

Vixésimo primeiro.- En cumprimento do establecido na resoluciéon de 15 de xufo de 2020 da
Intervencion Xeral da Administracion do Estado, pola que se regula o proceso de rexistro e
publicaciéon de convocatorias no Sistema Nacional de Publicidade de Subvenciéns e Axudas
Publicas, e en aplicacion dos principios recollidos na Lei 19/2013, de 9 de decembro, de
transparencia, acceso & informacion publica e bo goberno, a Base de Datos Nacional de
Subvencidns operara como sistema nacional de publicidade das subvencions.

A tales efectos, e para garantir o dereito dos cidadans a cofecer todas as subvencions
convocadas en cada momento e cara a contribuir aos principios de publicidade e transparencia, a
Intervencion Xeral da Administracion do Estado publicara na sua paxina web as subvenciéns
concedidas, segundo o estabelecido na Lei 38/2003 de 17 de novembro, xeral de subvencions
artigo 20.4 e 20.8.b.

Vixésimo segundo.- A concesion da subvencion obxecto do presente convenio rexerase pola Lei
38/2003 do 17 de novembro, xeral de subvencions e o RD 887/2006, de 21 de xufio, polo que se
aprobou o seu regulamento, nos seus preceptos basicos; a lexislacién basica do estado en mate-
ria de réxime local; a Lei de Galicia 9/2007, de 13 de xufio, de subvenciéns de Galicia; os precep-
tos non basicos da Lei 38/2003 e do RD 887/2006; polos pactos que se contefien neste convenio;
as Bases de Execucion dos vixentes orzamentos municipais e as restantes normas de dereito
administrativo, e no seu defecto, as normas de dereito privado.

ACORDO
A Xunta de Goberno local aproba a proposta contida no precedente informe.

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacién, funcionamento e réxime
xuridico das entidades locais, de orde do Excmo. Alcalde, en Vigo na data da sinatura
dixital.

SGF/me.
V.e Pr.

O ALCALDE, ]
Abel Caballero Alvarez.



